
Annotatsiya.

Magolada Yangi O‘zbekistonda millatlararo totuvlikni ta’minlashning tashkiliy-
huquqiy asoslari tahlil gilinadi. Muallif mamlakatda istiqomat gilayotgan turli millat
vakillarining huquq va erkinliklarini himoya qilishga qaratilgan milliy qonunchilik
hamda institutsional mexanizmlarning o‘ziga xos xususiyatlarini yoritib beradi.
Shuningdek, Millatlararo munosabatlar va xorijdagi vatandoshlar masalalari bo‘yicha
go‘mita hamda milliy madaniy markazlarning jamiyat barqarorligini ta'minlashdagi roli
tadqiq etilgan.

Kalit so‘zlar: millatlararo totuvlik, huquqiy mexanizm, bagTrikenglik,
Konstitutsiya, milliy madaniy markazlar, do‘stlik aloqgalari, ijtimoiy barqgarorlik, inson
huquglari.

MEXHAIIMOHAJIBHOI'O COI'JIACHUSA B HOBOM Y3BEKUCTAHE

AHHOTanUA.

B cTaThbe aHaJU3UPYIOTCS OPraHMU3aMOHHO-NPABOBble OCHOBBI OGecledyeHust
MeXHal[MOHAJbHOTO corsiaciss B HoBom VY36ekucraHe. ABTOp pacKpbIBaeT
OCOOEHHOCTH  HALMOHAJBLHOIO  3aKOHOJATEJNbCTBA W HHCTUTYLUOHAJIbHBIX
MeXaHH3MOB, HallpaBJIeHHbBIX Ha 3alIUTY IPaB U CBO6GO/] TPe[CTaBUTEEeNH PA3TUIHBIX
HaIlMOHAJILHOCTEN, MPOXHUBAKIIUX B cTpaHe. Ocob6oe BHUMaHHE YJIeJIEHO POJIH
KomuTeTa no MeXHallMOHaJbHBIM OTHOILIEHUSIM M BOIIPOCAaM COOTEYEeCTBEHHUKOB 3a
pyOexoM, a TakKXXe HaIlMOHAJbHBIX KYJbTYPHBIX I€HTPOB B 06ecrnedeHuu
0011[eCTBEHHOU CTAaOUJIbHOCTU U YKPEIJIEHUH MeXHAI[MOHAJIbHOTO COTJIACHS.

Kiwo4deBble cjioBa: MeXHallMOHAJbHOE COTJIacue, MPaBOBOM MeXaHHU3M,
TOJIEPAHTHOCTb, Kouctutynus, HallMOHaJIbHbIE KyJbTypHbIE LIEHTPBI,
JIpy’KeCTBEeHHbIe CBSI3U, COI[HaIbHAsI CTaOUJIbHOCTD, IIPaBa YeI0BeKa.

Abstract.

This article analyzes the organizational and legal foundations for ensuring
interethnic harmony in New Uzbekistan. The author examines the specific features of the
national legislation and institutional mechanisms aimed at protecting the rights and
freedoms of representatives of various ethnic groups living in the country. Particular
attention is paid to the role of the Committee on Interethnic Relations and Compatriots
Abroad, as well as national cultural centers, in maintaining social stability and
strengthening interethnic harmony.

Kirish. Yangi O‘zbekiston sharoitida millatlararo munosabatlarning o‘ziga xos jihatlarini, uning tashkiliy-huquqiy
mexanizmlarini tadqiq etish hamda millatlararo totuvlikni ta’'minlash mexanizmlarini ishlab chigish O‘zbekiston tarixini
tadqiq etishning dolzarb masalalaridan hisoblanadi.

Etnik munosabatlar har ganday ko‘p millatli, polietnik jamiyatning, shu jumladan, O‘zbekiston Respublikasi
ijtimoiy-siyosiy hayotining muhim yo‘nalishlaridan biri hisoblanadi. Etnik siyosat keng ma'noda ko‘p millatli, polietnik
davlat siyosatining ajralmas gismi va o‘ziga xos jihatidir. U umumiy siyosiy jarayonning tarkibiy qismi bo‘lib, ma'lum
darajada mustagqillikka ega. Shu sababli u ijtimoiy va milliy taraqqiyot jarayonlarini jadallashtirishi yoki sekinlashtirishi
mumkin. Tor ma’noda esa etnik siyosat - hukumat tuzilmalari, siyosiy partiyalar hamda ko‘p millatli (polietnik)
davlatlardagi ijtimoiy harakatlarning milliy masalalarga doir strategik yo‘nalishi bo‘lib, u qonun hujjatlari, maxsus
dasturlar va boshqa tegishli hujjatlarda mustahkamlangan [1, 191].

Qaysi mamlakatda milliy siyosat va millatlararo munosabatlar oqgilona yo‘lga qo‘yilib, mamlakatning barqaror
taraqqiyoti hamda millatlararo totuvlik ta’'minlangan bo‘lsa, o‘'sha mamlakatda ko‘p millatlilik xususiyati yanada yaqqol
namoyon bo‘ladi. Millatlararo totuvlik davlat siyosatining ustuvor yo‘nalishlaridan biri hisoblanib, muayyan hudud yoki
davlatda turli millat vakillarining hamjihat yashashi va hamkorlikda faoliyat yuritishini ifodalaydi [2].

Tadqiqot metodi. Maqola tarixiylik, qiyosiy tahlil, tizimlashtirish hamda xolislik tamoyillariga asoslangan tarixiy
metodlar asosida yoritilgan. Unda mustagqillik yillarida mazkur muammo bo‘yicha e’lon gilingan ilmiy maqolalar, kitoblar,
matbuot materiallari, shuningdek, ushbu sohaga oid idoralarning ma’lumotlari tahlil gilingan.

Tadqiqot natijalari. Hozirgi kunda geosiyosiy va mafkuraviy jarayonlar avj olgan globallashuv davrida,
shuningdek, jahonda iqtisodiy, siyosiy, milliy, diniy va boshqa ziddiyatlar kuchaygan bir sharoitda millatlararo totuvlikni
ta’'minlash har bir davlat siyosatining asosiy yo‘nalishlaridan biri hisoblanadi. Mamlakatimizda millatlararo
munosabatlarning huquqiy asoslari yaratilgan bo‘lib, bu yurtimizdagi tinch-osuda hayot, siyosiy barqarorlik va
millatlararo totuvlikning garovi bo‘lib kelmoqda. Yangi tahrirdagi O‘zbekiston Respublikasi Konstitutsiyasining 8-
moddasida: «O‘zbekiston xalqini, millatidan qat’i nazar, Ozbekiston Respublikasining fuqarolari tashkil etadi» [3], 19-
moddasida esa: «0‘zbekiston Respublikasida barcha fugarolar bir xil huquq va erkinliklarga ega bo'lib, jinsi, irqi, millati,
tili, dini, ijtimoiy kelib chiqishi, e’tiqodi, shaxsi va ijtimoiy mavqeidan qat’i nazar, qonun oldida tengdirlar» [4], deb
belgilab berilgan. O‘zbekiston Respublikasining «Davlat tili haqida»gi Qonunida til millatning katta boyligi va bebaho
mulki ekanligi ta’kidlanib, uning 4-moddasida: «O‘zbekiston Respublikasi hududida yashovchi millatlar va elatlarning
tillariga izzat-hurmat bilan munosabatda bo‘lish ta’'minlanadi, bu tillarni rivojlantirish uchun shart-sharoit yaratiladi»,
deb belgilangan [5].

O‘zbekiston Respublikasi Prezidenti Sh. Mirziyoyev boshchiligida millatlararo munosabatlar sohasida qo‘lga
kiritilgan yutuglar yanada mustahkamlanib, keng ko‘lamli islohotlar amalga oshirilmoqda.

2017-2021-yillarda O‘zbekiston Respublikasini rivojlantirishning beshta ustuvor yo‘nalishi bo‘yicha qabul
qilingan **«Harakatlar strategiyasi»**ning beshinchi yo‘nalishi sifatida «Xavfsizlik, millatlararo totuvlik va diniy
bagrikenglikni ta’'minlash, chuqur o‘ylangan, ozaro manfaatli va amaliy ruhdagi tashqi siyosat sohasidagi asosiy
yo‘nalishlar» belgilandi [6, 210]. Unda millatlararo totuvlikni ta’'minlash eng muhim vazifalardan biri sifatida e’tirof etilib,
mazkur vazifalarni amalga oshirish yuzasidan amaliy ishlar olib borildi.

2017-yil 24-yanvarda Respublika Baynalmilal madaniyat markazi tashkil etilganining 25 yilligiga bag‘ishlangan
uchrashuvda O‘zbekiston Respublikasi Prezidenti Sh. Mirziyoyev millatlararo munosabatlar sohasidagi dolzarb vazifalar
haqgida to‘xtalib, jumladan: «Fanlar akademiyasi institutlari bilan hamkorlikda mamlakatda millatlararo munosabatlarni
yanada rivojlantirish va uyg'unlashtirishga bag‘ishlangan ilmiy tadqgiqotlar o‘tkazishni tashkil etish Respublika
Baynalmilal madaniyat markazining yana bir dolzarb vazifasi, deb hisoblayman», deb ta’kidlagan [7, 300].

2019-yil 15-noyabrda «Millatlararo munosabatlar sohasida O‘zbekiston Respublikasi davlat siyosati
konsepsiyasini tasdiqlash to‘g'risida»gi O‘zbekiston Respublikasi Prezidenti Farmonining qabul qilinishi ushbu
sohada amalga oshirilayotgan ishlarni yangi bosqichga ko‘tardi. Farmonda millatlararo munosabatlar sohasida
O‘zbekiston Respublikasi davlat siyosatining asosiy yo‘nalishlari, mazkur sohadagi davlat siyosati konsepsiyasi,
shuningdek, 2019-2021-yillarda ushbu konsepsiyani amalga oshirish bo‘yicha «Yo‘l xaritasi» tasdiglandi. Mazkur
Farmon ushbu sohada amalga oshirilayotgan ishlarni tizimlashtirish, hududlarda millatlararo munosabatlar holatini
monitoring qilish mexanizmlarini ishlab chigishda muhim ahamiyat kasb etdi.

Jahon miqyosidagi murakkab jarayonlar hamda mamlakatimiz bosib o‘tgan taraqqiyot yo‘lini chuqur tahlil qilish
asosida, «Inson qadri uchun» tamoyiliga muvofiq xalq farovonligini yanada oshirish, iqtisodiyot tarmoglarini
transformatsiya qilish va tadbirkorlikni jadal rivojlantirish, inson huquq va manfaatlarini so‘zsiz ta’'minlash hamda faol
fuqarolik jamiyatini shakllantirish maqsadida 2022-yil 28-yanvarda keng jamoatchilik muhokamasi natijasida
«Harakatlar strategiyasidan — Taraqqiyot strategiyasi sari» tamoyili asosida ishlab chiqilgan 2022-2026-yillarga
mo‘ljallangan Yangi O‘zbekistonning Taraqgqiyot strategiyasi qabul gilindi. U quyidagi yetti ustuvor yo‘nalishni o'z ichiga
oladi:

e  inson gadrini yuksaltirish va erkin fugarolik jamiyatini yanada rivojlantirish orqali xalgparvar davlat barpo
etish;

° mamlakatimizda adolat va qonun ustuvorligi tamoyillarini taraqqiyotning eng asosiy va zarur shartiga
aylantirish;

° milliy igtisodiyotni jadal rivojlantirish va yuqori o‘sish sur’atlarini ta'minlash;

° adolatli ijtimoiy siyosat yuritish, inson kapitalini rivojlantirish;

° ma’naviy taraqqiyotni ta’'minlash va sohani yangi bosqichga olib chiqish;

° milliy manfaatlardan kelib chiqgan holda umuminsoniy muammolarga yondashish;

° mamlakatimiz xavfsizligi va mudofaa salohiyatini kuchaytirish, ochiq, pragmatik va faol tashqi siyosat olib
borish [8].

Taraqqiyot strategiyasining 5-yo‘nalishi «Ma’'naviy yuksalishni ta’'minlash va sohani yangi bosqichga olib
chiqish» deb nomlanib, mazkur yo‘nalishning 74-maqsadi jamiyatda millatlararo totuvlik va dinlararo bagrikenglik
muhitini mustahkamlashga bag‘ishlangan. Unga ko‘ra quyidagi ustuvor vazifalar belgilangan:

° milliy madaniy markazlarni davlat tomonidan qo‘llab-quvvatlash tizimini yanada takomillashtirish;

° Millatlararo munosabatlar sohasida O‘zbekiston Respublikasi davlat siyosati konsepsiyasining izchil amalga
oshirilishini ta’minlash;

° turli millat yoshlari uchun qo‘shimcha qulay sharoitlar yaratish, ularda fuqgarolik burchini anglash,
vatanparvarlik va bagrikenglikka asoslangan millatlararo munosabatlar madaniyatini yuksaltirish;

° xorijiy tillarda faoliyat yuritayotgan hamda millatlararo munosabatlar sohasidagi davlat siyosatini
yoritayotgan ommaviy axborot vositalarini davlat tomonidan qo‘shimcha qo‘llab-quvvatlash choralarini ko‘rish;

° xorijily mamlakatlar bilan do‘stlik aloqalarini rivojlantirish maqsadida do‘stlik jamiyatlari faoliyatini
takomillashtirish ustuvor vazifalar sifatida belgilangan.

Bugun mamlakatimizda amalga oshirilayotgan islohotlar jadallashib, O‘zbekiston yangi taraqqiyot yo‘liga qadam
go‘ymoqda. Ijtimoiy-siyosiy, iqtisodiy, ta’lim va ilmiy muhit esa tobora murakkab hamda ko‘p girrali tus olmoqda. Shu
nuqtayi nazardan, «O‘zbekiston - 2030» strategiyasining qabul qilinishi va unda ilgari surilgan **«inson - jamiyat -
davlat»** tamoyili asosidagi islohotlar falsafasi avvalgi islohotlarning mantiqiy davomi hisoblanadi. Strategiyaning 100-
magsadi jamiyatda millatlararo totuvlik muhitini mustahkamlash va xorijily mamlakatlar bilan do‘stlik alogalarini
rivojlantirishga bag‘ishlangani millatlararo munosabatlar sohasidagi davlat siyosatini yangi bosqgichga olib chiqdi.

«0‘zbekiston - 2030» strategiyasida mamlakat hududida yashovchi turli millat va elatlarning madaniyati, tili, urf-
odatlari hamda an’analarini asrash va rivojlantirish uchun zarur shart-sharoitlarni yaratish, shuningdek,
mamlakatimizda xorijiy tillarda faoliyat yuritayotgan va millatlararo munosabatlar sohasidagi davlat siyosatini
yoritayotgan ommaviy axborot vositalarini qo‘llab-quvvatlashga qaratilgan normativ-huquqiy hujjatlarni ishlab chigish
nazarda tutilgan.

Ayni paytda «O‘zbekiston - 2030» strategiyasida belgilangan chora-tadbirlarning ijrosini ta’'minlash yuzasidan
gator amaliy ishlar olib borilmoqda. Jumladan, Qoraqalpog‘iston Respublikasi, viloyatlar va Toshkent shahrida «Do‘stlik
uylari» tashkil etilib, hududlarda faoliyat yuritayotgan milliy madaniy markazlarni moddiy jihatdan qo‘llab-quvvatlash,
shuningdek, ularning xodimlarining jamoat loyihalarini tayyorlash bo‘yicha bilim va ko‘nikmalarini oshirish yuzasidan
tizimli ishlar amalga oshirilmoqda.

2025-yil 19-martda «Umummilliy totuvlik va xorijdagi vatandoshlar bilan aloqalarni mustahkamlashni yangi
bosqichga olib chiqishga oid chora-tadbirlar to‘grisida»gi Prezident Farmonining qabul qilinishi mazkur sohadagi
ishlarni yangi bosqgichga olib chiqdi [9].

Farmonga ko‘ra, jamiyatda umummilliy totuvlik va xorijdagi vatandoshlar bilan alogalarni mustahkamlashning
ustuvor vazifalaridan biri sifatida millatlararo munosabatlarni uyg‘unlashtirish, jamiyatda do‘stlik, o’zaro hamjihatlik,
bag‘rikenglik va birdamlikni mustahkamlash orqali yagona fuqaroviy o‘zlikni shakllantirish belgilandi. Mazkur Farmon
asosida Millatlararo munosabatlar va xorijiy mamlakatlar bilan do‘stlik alogalari qo‘mitasi negizida O‘“zbekiston
Respublikasi Millatlararo munosabatlar va xorijdagi vatandoshlar masalalari bo‘yicha qo‘mitasi tashkil etildi. Ushbu
go‘mita millatlararo munosabatlar hamda xorijdagi vatandoshlar masalalari sohasida davlat siyosatini amalga oshiruvchi,
davlat organlari va tashkilotlarining ushbu yo‘nalishdagi faoliyatini muvofiglashtiruvchi vakolatli respublika ijro etuvchi
hokimiyat organi hisoblanadi.

Har yili «O‘zbekiston - yagona Vatan!» shiori ostida yurtimizdagi barcha millat va elat vakillarining o‘zaro tengligi,
birdamligi hamda ularning Yangi O‘zbekiston taraqqiyotiga qo‘shayotgan hissasini e’tirof etishga bag‘ishlangan anjuman
tashkil etiladi. Shuningdek, Qo‘mita «Vatandoshlar» jamoat fondi bilan hamkorlikda har yili xorijdagi vatandoshlarning
«Uz Global Think» forumini tashkil etadi.

Tadqiqot tahlili. Ushbu tashkiliy-huquqiy mexanizmlarning amalga oshirilishi O‘zbekiston Respublikasida
mamlakatni isloh qilish va modernizatsiya qilish, rivojlangan bozor iqtisodiyotiga asoslangan huquqiy demokratik davlat
hamda kuchli fuqgarolik jamiyatini barpo etish, qonun ustuvorligi, xavfsizlik va huquq-tartibotni ta’'minlash, davlat
chegaralari daxlsizligini mustahkamlash, shuningdek, millatlararo totuvlik va diniy bag'rikenglikni ta’'minlash bilan
chambarchas bogfliqg. Shu bois respublikamizdagi ta’lim muassasalarida millatlararo totuvlik va diniy bagrikenglik
masalalariga bag‘ishlangan uchrashuvlar sonini ko‘paytirish, o‘quv dasturlarida mazkur mavzularga alohida e’tibor
qaratish hamda darslik va o‘quv qo‘llanmalarida tarixiy manbalarga tayangan holda maxsus mavzular ajratish magsadga
muvofiqdir. Jumladan, Ikkinchi jahon urushi yillarida O‘zbekiston xalqining mehr-oqibat, muruvvat va boshqa yuksak
insoniy fazilatlari darsliklarda keng yoritilsa, kelajakda xalqglar do‘stligi g‘oyalari yanada chuqur ildiz otib, yosh avlod
taraqqiyotining muhim tayanchiga aylanishi mumkin.

Kop millatli respublika fuqarolari o‘rtasida tinchlik va millatlararo totuvlikning saqlanib kelayotgani
mamlakatimizning eng katta yutuqlaridan biridir. Ta’kidlash joizki, Ozbekiston Respublikasi milliy masalalarni ogilona
va qonuniy yo‘l bilan hal etishga, millatlararo nizolarning oldini olish choralarini izchil amalga oshirib kelmoqda. Bu
borada davlat, avvalo, Konstitutsiyada belgilangan prinsiplar asosida faoliyat yuritdi. Natijada aholining barcha
qatlamlari, jumladan, turli millat vakillari uchun yagona huquqiy makon yaratildi. Bosqichma-bosqich har bir fugaro

galbida yagona zamin, yagona makon va yagona Vatan tushunchalari shakllantirilib, faol fuqarolik pozitsiyasini qaror
toptirishga erishildi.

Xulosa. Millatlararo totuvlik jamiyatning ijtimoiy-iqtisodiy rivojlanishida muhim omillardan biri bo‘lib,
mamlakatda, millatidan qat’i nazar, barcha fuqarolarning manfaatlari qonuniy asosda kafolatlangan. Bugungi kunda
millatlararo munosabatlar sohasida davlat siyosatining izchil amalga oshirilishi natijasida har bir millat vakilining 0z ona
tilida ta’lim olishi, oz salohiyati va imkoniyatlarini ro‘yobga chigarishi uchun zarur shart-sharoitlar yaratilgan. Shu bois
yurtimizda istiqomat gilayotgan barcha millat va elat vakillari yagona Vatan ravnaqi va taraqqiyotiga munosib hissa
go‘shishga intilmoqda.

